
Kaldárhöfði í Grímsnes- og Grafningshreppi - umsögn um umsókn Orkuveitu Reykjavíkur 
á nýtingarleyfi á kaldavatnslindum   

Vísað er til bréfs umhverfisráðuneytis, dags. 27. júlí sl., þar sem óskað er eftir áliti 
Náttúrufræðistofnunar Íslands á umsókn Orkuveitu Reykjavíkur á nýtingarleyfi á 
kaldavatnslindum í landi jarðarinnar Kaldárhöfði, í Grímsnes- og Grafningshreppi, með fyrir 
augum að byggja vatnsveitu fyrir væntanlega sumarbústaðabyggð við Úlfljótsvatn.    

Í prýðilegri skýrslu ÍSOR sem fylgir með umsókninni voru þrír kostir kannaðir, lindir við Kaldá í 
landi Kaldárhöfða (>150 l/s), lindir við Efra Sog (>50-100 l/s) og lindir við Fossá (35-50 l/s) sem 
talin var sísti kosturinn.  Í skýrslu ÍSOR er mælt með að friða tvær sérstakar lindir í landi 
Kaldárhöfða og er Náttúrufræðistofnun sammála.  

Í skýrslu ÍSOR er bent á að unnt sé á auðveldan hátt að virkja lindir sem eru vestan við 
Kaldárhöfða og gefa um 75 l/s, enda sé unnt að auka rennsli þar um tugi l/s ef þörf er á.   

Náttúrufræðistofnun mælir með að nýtingarleyfi verði veitt til virkjunar linda vestan við 
Kaldárhöfða.  Ennfremur mælist stofnunin til þess að tvær kraftmiklar lindir austan við 
heimreiðina að bænum (um 50 l/s hvor) verði látnar óhreyfðar og unnið að friðun þeirra í 
samræmi við ábendingar í skýrslu ÍSOR (bls. 7).   

